
Liite                       Pohjoissaamenkielinen käännös

Láhka 
boazodoalu ja luondduealáhusaid ráhkadusdoarjagiin addojuvvon lága rievdadeamis 

Riikkabeivviid mearrádusa mielde  
gomihuvvo boazodoalu ja luondduealáhusaid ráhkadusdoarjagiin addojuvvon lága (986/2011) 

10 § 4 momeanta, dakkárin go dat lea lágas 1676/2015, sihke 
lasihuvvo láhkii ođđa 10 a § čuovvovaččat: 

10 a § 

Boazodoallolága geatnegasvuođaid doahttaleapmi 

Bálgesii sáhttá mieđihuvvot doarjja dušše, juos bálgesa eallit báhcán bohccuid mearri ii mana 
badjel boazodoallolága vuođul merrojuvvon stuorimus lobálaš meari.  

Juos bálges lea mearridan boazodoallolága 21 § 3 momeantta dehe 40 b § 3 momeantta 
vuođul, ahte bálgesguovdasaš stuorimus lobálaš eallit báhcán bohccuid mearri lea vuolit go 1 
momeanttas dárkkuhuvvon eallit báhcán bohccuid mearri, doarjja sáhttá mieđihuvvot dušše, 
juos bálgesa mearrádusa mieldásaš eallit báhcán bohccuid eanemusmearri ii mana badjel.  

Lappi eallinvuoibmeguovddáš sáhttá dattetge mearrat, ahte doarjja mieđihuvvo, juos bálgesa 
eallit báhcán bohccuid mearri lea eanemusat golbma proseantta stuorit go bálgesguovdasaš 
stuorimus lobálaš boazomearri ja badjelmannamii leat earenoamáš ákkat.  

Doarjaga mieđiheapmi bálgesii gáibida, ahte bálges lea doahttalan boazodoallolágas 
mearriduvvon boazoguohtuneatnamiid dikšun- ja geavahanplána ráhkadeami ja rievdadeami 
geatnegasvuođaid. Doarjaga mieđiheapmi bálgesii eastahuvvá, juos doaibmaválddálaš 
eiseválddi dieđus lea, ahte bálges lea doarjaga ohcanjagi dehe dan ovddit jagi duođalaččat 
healbadan eará boazodoallolágas mearriduvvon geatnegasvuođaidis.  

Mii 1–4 momeanttas mearriduvvo, ii eastte investerendoarjaga mieđiheami bálgesiid ovttas 
eaiggáduššan njuovahaga várás. 

——— 
Dát láhka boahtá fápmui geassemánu 1 beaivve 2026. 
Ovdal dán lága vuoibmáiboahtima johttáhuvvon ohcamuššii guoskaduvvojit dán lága 

vuoibmái boađedettiin gustojeaddji njuolggadusat. 

Helssegis 29.5.2026 

Dásseválddi Presideanta 

